
Tok Tankio
Vanuatu Agrikalja Sekta i glad tumas long olgeta patna long help we oli givim i go long divelopmen 
blong Agrikalja Sekta Polisi ia. Faenansol, teknikol mo in-kind inputs blong olgeta i mekem se 
bambae polisi ia i stap olsem wan rod map we i tru mo bae oli save sapotem, blong evri stekholda 
insaed long sekta blong nekis 15 yia.

Fesfala mo mein tok tankio nao i go long help we olgeta mein divelopmen patna oli givim olsem 
Pacific Risk Resilience Program blong UNDP, SPC – GIZ Coping with Climate Change in the Pacific 
Island Region Program, SPC – USAID Climate Change Food Security Programme, world bank IRCCNH 
project mo SPC-Pacific Agriculture Policy Project we European Union i fandem. Olgeta divelopmen 
patna ia, tugeta wetem Dipatmen blong Agrikalja mo Rurol Divelopmen, oli provaedem impoten 
faenansol, teknikol, mo lojistik sapot blong polisi konsaltesen, drafting mo printing blong polisi 
dokiumen. 

Bigfala tankio i go long evri stekholda espeseli olgeta Fama, Produsa, Prosesa, Ekspota, Gavman 
ejensi, Provinsol Otoriti, Sivil Sosaeti, NGO mo olgeta narafala wan, long impoten kontribusen we 
oli givim.

Tok tankio i go long foma daerekta blong Agrikalja Mista Livo Mele blong supavisen mo gaedens 
blong divelopem polisi ia, Mises Peta Turnbull blong tekem tugeta olgeta fidbak blong konsaltesen, 
dokta Christopher Bartlett blong givim teknikol sapot, mo Mista Roy Pakoasongi blong draftem 
polisi.

Las tok tankio nao i go long evri staff blong Dipatmen blong Agrikalja mo Rurol Divelopmen 
(DARD) mo Ministri blong Agrikalja, Laevstok, Forestri, Fisheris, mo Baeosekiuriti (MALFFB) blong 
kodinetem mo mekem olgeta las wok blong mekem dokiumen blong polisi ia. 

List blong ol Akronyms mo Abbreviesen
BV  -  Biosecurity Vanuatu
CGA  - Cocoa Growers Association
CODEX  - Codex Alimentarius for   

 International Food Standards
CSO  -  Civil Society Organisation
DARD -  Department of Agriculture and  

 Rural Development 
DCIR  - Department of Customs and   

 Inland Revenue
DCNVB  - Department of Cooperatives   

 and Ni-Vanuatu Business   
 Development

DEPC  - Department of Environmental  
 Protection and Conservation

DoET  - Department of External Trades
DoI  - Department of Industries
DWA  - Department of Women’s Affairs
FSA  - Farmer Support Association 
GAP  - Good Agriculture Practices
GDP  - Gross Domestic Product
GIZ  - German Agency for International  

 Cooperation
GoV  - Government of Vanuatu
IRCCNH  - Increasing Resilience to Climate  

 Change and Natural Hazards
MALFFB  - Ministry of Agriculture, Livestock,  

 Forestry, Fishery and Biosecurity 
MDG  - Millennium Development Goals
MIPU  - Ministry of Infrastructure and  

 Public Utilities
MOE  - Ministry of Education
MTTCNVB - Ministry of Tourism,   

 Trade, Commerce and   
 Ni-Vanuatu Business

NBV  - National Bank of Vanuatu
NDMO  - National Disaster Management  

 Office
NTDC  - National Trade Development   

 Committee

PAA  - Priority Action Agenda
PLAS  - Planning Long Acting Short
POETCom  - Pacific Organic and Ethical Trade  

 Community
PWD  - Public Works Department
RTCs  - Rural Training Centers
SLO  - State Law Office
SPC  - Secretariat of the Pacific   

 Community
TRR  - Telecommunication and Radio  

 Regulator 
TSCU  - Training and Scholarship   

 Coordination Unit
TVET  - Technical Vocational Education  

 and Training
UNDP  - United Nations Development  

 Program
URA  - Utilities Regulatory Authority
USAID  - United States AID
VAC  - Vanuatu Agriculture College
VADB  - Vanuatu Agriculture   

 Development Bank
VARTC  - Vanuatu Agriculture Research  

 and Technical Centre  
VCCE  - Vanuatu Copra and Cocoa   

 Exporter Ltd
VIPA  - Vanuatu Investment Promotion  

 Authority
VITE  - Vanuatu Institute of Teachers  

 Education
VKS  - Vanuatu Kaljoral Senta
VMGD  - Vanuatu Meteorology and 
  Geo- Hazards Department
VNPF  - Vanuatu National Provident Fund
VNSO  - Vanuatu National Statistics Office
VQA  - Vanuatu Qualifications Authority

Eksekutiv Samari
Smol speis blong gudfala agrikalja graon we Vanuatu i gat i nidim blong i gat wan gudfala 
divelopmen rod blong mekem se sekta blong agrikalja i stap long wan Agrikalja Sekta Polisi, blong 
mekem sua olgeta pipol blong Vanuatu nomata wanem soso ekonomik level blong olgeta o ples 
we oli kam long hem, bambae oli gat maksimam benefit mo ikwol shea. Divelopmen proses we 
i bin tekem ples blong putum tugeta polisi ia oli bin lukluk long hem folem ekspektesen mo eim 
blong Vanuatu insaed long Konstitusen, Praeoriti Aksen Ajenda (PAA) blong mekem Vanuatu hemi 
helti, rij mo i gat save, Planning Long Action Short (PLAS) aknoledjmen blong agrikalja olsem 
enjin blong ekonomik grot mo emploemen mo globol divelopmen fremwok inkludim Millennium 
Development Goals (MDGs) mo niufala Sustainable Development Goals (SDGs). Faenol risal blong 
polisi ia i soemaot wan nasonal agrimen long olsem wanem kaontri hemi eim blong agrikalja sekta 
blong hem i divelop mo stap gud oltaem. 

Long semtaem we gavman hemi talem tankio long kontribusen mo risal blong sevis (espeseli 
turisim) mo konstraksen sekta long ekonomi blong Vanuatu, hemi awea tu long potensol rol 
we sekta blong agriklaja i gat blong provaedem kontrol blong i gat sastenebol divelopmen long 
turisim indastri mo manufakjaring indastri mo sosol mo ekonommik mo ekolojikol  intrest Vanuatu 
olsem wan kaontri evriwan. Kasem long poen ia, polisi ia hemi eim blong tekemap i kam tugeta 
mo mekem olgeta stekholda oli gat tingting blong tekem risponsabiliti mo ful akaontabiliti long 
sastenebol manejmen blong mo risk minimaezesen insaed long impoten sekta ia.

Agrikalja Sekta Polisi ia, we i gat olgeta mein samting we oli sapotem olsem sosol, ekonomik, 
ekolojikol mo kaljurol prinsipol mo olgeta sastenebol divelopmen sapot, i stap long 13 difren eria. 
Tu long olgeta eria ia, hemi Risej & Divelopmen mo Prodaksen & Maketing Akses, tufala ia i sapotem 
evri mein sastenebol divelopmen sapot. Sosol sapot oli tokbaot insaed long eria blong Institusenol 
Sapot, Kapasiti Bilding, Jenda & Vulnerebol Grup. Olgeta isiu blong ekonomik divelopmen i stap 
insaed long eria blong Faenans, Invetmen & Emploemen, mo Maket Akses. Eria we i lukluk long 
olgeta isiu blong envaeronmen hemi inkludum Land yus, Planting Materiol, Envaeronmentol 
Proteksen & Sastenebol Faming mo Klaemet Variabiliti, Klaemet Jenis & Disasta risk Manejmen.

Insaed long olgeta eria ia, Polisi ia i gat wan nasonal agrimen long hem long ova 39 polisi daerektiv 
mo 145 strateji we i stap insaed, wetem wan lukluk se sipos oli implimentem gud bambae sekta 
blong agrikalja hemi fleksibol mo save mekem se i gat wok long olgeta pipol blong Vanuatu insaed 
long fomol sekta, inkrisim GDP, saplaem olgeta nutrisenol sos blong kakae, adaptem wei blong 
klaemet jenis mo provaedem sekiuriti we bae i last mo folem kalja wei blong living blong olgeta 
pipol blong Vanuatu.  

Visen
Blong olgeta Agrikaljurol kakae mo kash krop blong Vanuatu oli stap gud oltaem mo manejem long 
wan wei we i mekem mane, givhan long sastenebol divelomen blong laef blong evri pipol blong 
Vanuatu kasem 2030 

Eim
Blong manejem olgeta agrikalja risos blong kaontri long wan fasin we i inkludim evri samting 
tugeta mo long wan fasin we i stap gud oltaem, blong provaedem kakae mo impruvum olgeta 
inkam mo tu givhan long envaeronmentol mo sosol sevis blong divelopem living blong evri pipol 
blong Vanuatu

Olgeta Daereksen mo Plan blong Polisi
Bambae Sekta Polisi ia oli implimentem tru long olgeta Polisi Daerektiv mo aksen- beis Plan blong 
ajivim olgeta Spesifik Objektiv anda long wanwan Thematic Eria. 

1. Olgeta Sistem mo Rul blong Institusen 
SPESIFIK OBJEKTIV
• Agrikalja sekta we i stap long oda

OLGETA DAEREKTIV ODA
1.1 Setemap mo mekem olgeta institusen we oli risponsibol blong pasem loa, administarem mo 
enfosem olgeta agrikalja sekta polisi mo lejislesen, i kam strong. 

1.1.1 Mekem Dipatmen blong Agrikalja mo Rurol Divelopmen i kam strong blong 
pasem olgeta loa, regulesen, oda mo prosija blong kontrolem sekta (GoV, PSC, Olgeta 
Divelopmen Patna)
1.1.2 Divelopem mo implimentem strakja blong oganaesesen blong save implimentem 
gud olgeta objektiv blong sekta ia (PSC, DARD ) 
1.1.3 Mekem olgeta institusen we oli risponsibol blong briding, konsevesen mo risej 
long saed blong Agrikalja olsem VARTC, FSA mo olgeta NGO patna i kam strong (GoV, 
CSO, mo Praevet sekta)
1.1.4  Promotem olgeta institusen mo wanwan man we oli risposibol long agrikalja 
prodaksen (eksampol. Nasonal Koperetiv Federesen, fama asosiesen mo wanwan 
praevet man) 
1.1.5 Promotem olgeta bisnis kampani blong mekem valiu adding mo prosesing hemi isi 
(eksampol. Lapita Café, Venui Vanilla, mo Kava Store)
1.1.6 Promotem fasin blong setemap olgeta maket kampani blong mekem maket blong 
olgeta agrikalja produs hemi isi (eksampol. VCCE, INK mo CGA) 
1.1.7 Setemap mo mekem olgeta faenansol institusen oli strong olsem VADB, NBV mo 
VANWODS blong provaedem faenansol sapot i go long olgeta fama mo praevet sekta 
(olgeta bank mo olgeta narafala lending bodi)

1.1.8 Setemap mo mekem olgeta skul mo post skul edukeisen mo trening olsem VAC, 
FSA, TVET mo olgeta RTC i kam strong, blong save givim trening we oli stret long olgeta 
nid blong Agrikalja sekta (VQA, DARD, NGO, Civil Society, Divelopmen Patna, MOE) 

1.2 Endosem mo enfosem olgeta stret polisi mo loa blong agrikalja 
1.2.1 Divelopem olgeta polisi, prosija mo protocol blong agrikalj blong save manejem 
gud sekta ia (MALFFB, DARD, Evri Stekholda) 
1.2.2 Endosem olgeta loa, regulesen mo oda blong agrikalja blong save enfosem gud 
sekta ia (DARD, SLO, Evri Stekholda)

2. Ekstensen mo Trening 
SPESIFIK OBJEKTIV
• Gat olgeta wokman we oli kwalifae mo save wok
• Mekem infomeisen long saed blong agrikalja i kavremap evri ples

OLGETA POLISI DAEREKTIV
2.1 Trenem evri wokman insaed long agrikalja sekta

2.1.1 Divelopem olgeta gudfala agrikalja trening program mo yunit folem nomo olgeta 
nid blong sekta ia (VQA Edukeisen, olgeta RTC, VITE, VAC, DARD, VARTC, olgeta indastri)
2.1.2 Mekem olgeta fomol mo infomol trening we hemi lukluk moa long fil blong praktis 
blong adresem nid blong sekta (olgeta RTC, DARD, VAC, VARTC, VITE, TVET, olgeta NGO) 
2.1.3 Promotem olgeta leba skim blong mekem olgeta agrikalja woka oli gat skil (Leba 
Dipatmen, olgeta Indastri)
2.1.4 Promotem mo divelopem gud olgeta ples blong ol man oli save go gat wok 
eksperiens long hem mo olgeta eksjens program blong divelopem ekperiens long saed 
blong lanem samting (MALFFB, olgeta Indastri, olgeta NGO, olgeta Divelopmen Patna) 
2.1.5 Promotem fil skul program blong mekem i isi blong help insaed long agrikalja sekta 
(DARD, olgeta NGO, Divelopmen Patna) 
2.1.6 Divelopem olgeta agrikalja aweanes, wokshop, shokeis ivent, festivol (MALFFB, 
MTTCNVB, olgeta Indastri, Provins, Fama, olgeta NGO, mo Divelopmen Patna)
2.1.7 Inkrisim namba blong olgeta patisipen tru long fasin blong mekem olgeta jenda-
beis trening blong olgeta woman, yut mo olgeta grup we oli nidim help (DWA, olgeta 
NGO, DARD, CSO, Provins, mo olgeta Divelopmen Patna) 
2.1.8 Akseptem mo promotem yus blong ICT blong sapotem fasin blong mekem olgeta 
fama oli gat olgeta skil mo serem infomeisen long olgeta (OGCIO, TRR, olgeta Indastri, 
GoV, mo olgeta Divelopmen Patna)
2.1.9 Promotem mo enkarejem olgeta provinsol otoriti mo praevet sekta blong givhan 
blong trenem olgeta wokman blong agrikalja (olgeta Provins, Indastri, DARD) 
2.1.10. Divelopem wan human risos divelopmen plan blong agrikalja sekta

2.2 Provaedem olgeta fanding blong mekem olgeta trening
2.2.1 Aloketem inaf badjet blong skil divelopmen fan blong sapotem olgeta nid blong 
agrkalja trening (GoV, olgeta Divelopmen Patna, olgeta NGO, Praevet sekta) 

2.2.2 Faenem olgeta Divelomen Patna sapot blong agrikalja trening (GoV, DARD, olgeta 
Divelopmen Patna, olgeta NGO)
2.2.3 Inkrisim agrikalja shea blong olgeta skolaship fan (GoV, DARD, TSCU) 
2.2.4 Inkrisim praevet sapot blong agrikalja trening (olgeta Indastri, Praevet sekta, 
Projek)

2.3 Givim infomeisen mo mekem pablik i save long olgeta impoten agrikalja divelopmen 
2.3.1 Promotem yus blong olgeta elektronik odio visuol mo print media (DARD, Media, 
olgeta NGO, olgeta Indastri, olgeta Divelopmen Patna) 
2.3.2 Setemap agrikalja infomeisen databeis mo putum tugeta olgeta gudfala save 
long saed blong manejmen long olgeta gudfala wok (OGCIO, DARD, olgeta Divelopmen 
Patna, olgeta Fama, olgeta provins, olgeta Indastri, olgeta NGO, VNSO) 
2.3.3 Provaedem inaf fanding blong prodaksen mo fasin blomng seremaot infomeisen 
(GoV, olgeta Divelopmen Patna, olgeta NGO) 
2.3.4 Mekem olgeta plan blong kolektem olgeta infomeisen mo komiunikeisen, 
eksampol olgeta senta we man i save kol i kam long hem, SMS (OGCIO, DARD, olgeta 
we oli Provaedem olgeta sevis, olgeta Divelopmen Patna, olgeta Provins, olgeta NGO, 
CSO, VNSO)  

2.4 Adoptem olgeta aproj we oli moa gud mo niu blong mekem olgeta sevis i kam bigwan 
2.4.1 Mekem rol blong praevet sekta i kam moa strong blong meekm olgeta sevis i save 
kam bigwan (MALFFB, olgeta Divelopmen Patna, olgeta Indastri, olgeta Fama, olgeta 
NGO, CSO)  
2.4.2 Mekem olgeta fama we oli mo aadvans oli trenem olgeta narafala fama mo 
provaedem spesifik teknikol infomeisen i go long olgeta stekholda (DARD, olgeta Fama, 
olgeta Divelopmen Patna, olgeta NGO) 
2.4.3 Yusum olgeta strakja mo netwok we oli stap finis (eksampol olgeta Jej netwok, 
olgeta Provinsol Eria Sekretari, olgeta Fama Asosiesen, olgeta NGO) blong mekem aotrij 
i kam bigwan
2.4.4 Promotem yus blong olgeta ICT media olsem wan niufgala wei blong mekem sevis 
i kam bigwan wetem posibiliti blong go long gavanens plan blong gavman (OGCIO, GoV, 
olgeta Indastri, Evri Stekholda)
2.4.5 Impruvum mobiliti blong ekstensen blong olgeta wokman tru long fasin blong 
provaedem olgeta aset, input mo stret infrastrakja (MALFFB, olgeta Divelopman Patna, 
MIPU, olgeta Indastri, Praevet Sekta) 

3. Faenans
SPESIFIK OBJEKTIV
• Agrikalja lon we man i save gat akses long hem mo hemi save pem bak 

OLGETA POLISI DAEREKTIV
3.1 Divelopem wanem olgeta fama mo olgeta lokol investa oli save mekem blong save gat 
agrikalja lon 

3.1.1 helpem olgeta fama mo lokol investa blong save gat agrikalja lon tru long fasin 
blong ap-skiling, aweanes long olsem wanem blong kasem lon, olsem wanem blong 
save andastandem faenens mo olgeta program blong givhan. (Olgeta Bank, DARD, DoI, 
olgeta Divelopmen Patna, olgeta Praevet Sekta) 
3.1.2 Povaedem stret infomeisen mo dokiumentesen blong save kasem agrikalja lon 
(olgeta Fama, DARD, olgeta NGO, olgeta Bank)

3.2 Luk save olgeta aset we oli save muvum mo hemia we oli no save muvum, olsem ol kolaterol 
blong save tekem lon 

3.2.1 Blong olgeta kampani we oli provaedem lon oli luk save olgeta aset we oli save 
muvum mo olgeta we oli no save muvum, olsem olgeta kolaterol blong save tekem lon 
blong agrikalja (olgeta Bank, olgeta Fama, DARD, olgeta Divelopmen Patna) 
3.2.2 Kipim gud mo promotem olgeta gudfala storian blong olgeta fama we oli gat 
sakses we oli benefit long olgeta bisnis blong lon (olgeta kredita, GoV, olgeta NGO, 
DARD, olgeta Fama, Media, olgeta Divelopmen Patna)

3.3 Faenemaot olgeta niufala opotuniti blong lon blong agrikalja sekta 
3.3.1 Faenemaot sipos hemi posibol blong save karem lon long olgeta istitusen olsem 
VNPF mo olgeta narafala praevet bodi (GoV, olgeta Divelopmen Patna) 
3.3.2 Mekem sevis blong Bank i kasem evri bigfala aelan (Bank, olgeta Provins, olgeta 
Divelopmen Patna)
3.3.3 Kolektem taks long olgeta agrikalja produs we oli selektem blo sapotem wanwan 
idastri divelopmen tingting 

4. Yus blong Agrikalja Graon
SPESIFIK OBJEKTIV
• Blong agrikalja graon blong Vanuatu oli yusum folem wanem we i stap insaed long lan
yus polisi

OLGETA POLISI DAEREKTIV
4.1 Divelopem mo implimentem olgeta polisi mo plan blong olsem wanem blogn  yusum graon 

4.1.1 Riviuim mo enfosem Nasonal Lan Yus Planing Polisi we i stap naoia mo olgeta 
narafala lan yus polisi mo implimentem plan we i stap (Dipatmen blong Lan, olgeta 
Provins, olgeta Ona blong Graon, olgeta Divelopmen Patna) 
4.1.2 Yusum graon folem lan yus polisi (olgeta Ona blong Graon, Dipatmen blong Lan, 
olgeta Provins) 
4.1.3 Makem evri agrikalja graon mo mekm loa blong olsem oli yusum (Dipatmen blong 
Lan, olgeta Ona blong Graon, olgeta Provins) 
4.1.4 Mekem faen long ol pipol we oli yusum olgeta mein agrikalja graon blong mekem 
narafala samting long hem (Dipatmen blong Lan, Ministri blong Faenans, olgeta Indastri)
4.1.5 Ristorem olgeta mein agrikalja graon we oli stap yusum naoia blong impruvum 
sefti blong kakae (DARD, Dipatmen blong Lan, olgeta Provins, olgeta Indastri, olgeta 
Fama)

5. Agrikalja Investmen
SPESIFIK OBJEKTIV
• Blong Agrikalja sekta bae hemi kam olsem namba wan jois blong domestik mo foren daerek 
investmen. 

OLGETA POLISI DAEREKTIV 
5.1 Endosem mo enfosem olgeta polisi mo loa long saed blong agrikalja investmen 

5.1.1 Mekem i gat wan envaeronmen we be i save help blong agrikalja investmen (DARD, 
VIPA, DNVB, olgeta Provins, olgeta Fama, olgeta Indastri, olgeta Divelopmen Patna) 
5.1.2 Endosem olgeta polisi mo loa we i sapotem joen-venja investmen (DARD, VIPA, 
DNVB, olgeta Provins, olgeta Indastri, olgeta Divelopmen Patna) 

5.2 Setemap olgeta stret institusen blong mekem isi blong gat domestik mo foren daerek 
investmen 

5.2.1 Mekem rol blong VIPA i kam strong blong mekem i isi blong gat wan helpful bisnis 
envaeronmen we i inkludim planing blong olgeta joen-venja (GoV, VCCI, VIPA, DNVB, 
olgeta Provins, olgeta Indastri, olgeta Divelopmen Patna) 
5.2.2 Riviu mo impruvum olgeta lending institusen blong mekem foren mo domestik 
investmen i isi (GoV, olgeta Divelopmen Patna, RBV mo olgeta Komesol Bank, olgeta 
Non-Stet akta) 
5.2.3 Riviuim mo impruvum olgeta prosija mo protocol blong olsem wanem blong 
rejistarem wan bisnis (GoV, VFSC, VIPA, DCIR, olgeta Divelopmen Patna) 
5.2.4 Riviuim mo impruvum olgeta prosija mo protocol blong agrikalja tred insaed mo 
aotsaed long kaontri (GoV, VCCI, DoET, DCIR, olgeta Divelopmen Patna) 
5.2.5 Impruvum infrastrakja institusen we oli risponsibol long olgeta investmen insaed 
mo aotsaed long kaontri (GoV, PWD, DARD, olgeta Provins, olgeta Indastri, olgeta Fama, 
olgeta Divelopmen Patna, olgeta NGO, CSO)

5.3 Stopem olgeta samting we oli stap blokem investmen mo olgeta kost blong man i mekem 
bisnis long agrikalja 

5.3.1 Mekem se bae i nogat taks long Agrikalja Investmen we hemi 50 milion vatu o moa 
blong wan period blong 3 kasem 10 yia folem nomo olsem wanem hemi wok (GoV, VIPA, 
DCIR, DARD) 
5.3.2 Kanselem evri taks mo diuti we oli jajem long olgeta samting blong agrikalja 
eksampol, olgeta tul, masin, sid, fetelaesa, pestisaed, fiul (GoV, DCIR, DARD) 
5.3.3 Kanselem evri laesen bong evri agrikalja bisnis blong olgeta fesfala 3 yia we hemi 
stap operet (GoV, DCIR, DARD)
5.3.4 Riviuim mo setemap olgeta gudfala strakja blong praes blong transpotem olgeta 
agrikalja produs (GoV, DARD, PWD, Transpot Asosiesen, olgeta Divelopmen Patna) 
5.3.5 Riviuim kost blong olget ayutiliti blong agrikalja investmen mo setemap olgeta stret 
strakja blong olgeta praes (GoV, DARD, PWD, URA, olgeta Divelopmen Patna) 

5.4 Setemap mo impruvum impoten infrastrakja blong agrikalja investmen  
5.4.1 Mekem hemi kam wan praeoriti blong invest mo mentenem olgeta rod, whof, mo 
olgeta bilding blong putum olgeta samting insaed, folem rod we i stap bitwin olgeta 

saplaea blong agrikalja mo olgeta maket (GoV, MALFFB, olgeta Divelopmen Patna, PWD, 
olgeta Provins, CSO, olgeta NGO)  
5.4.2 Setemap mo mentenem agrikalja fida rod i go long wan niufala prodaksen eria 
(GoV, MIPU, PWD, MALFFB, olgeta Divelopmen Patna, olgeta Provins, CSO, olgeta NGO) 
5.4.3 Tekem pat long Universal Access Polisi (UAP) inisietiv blong gavman blong mekem 
telekomiunikeisen sevis we i stap naoia i go moa long olgeta fama we oli stap stap kasem 
sevis ia (OGCIO, GoV, TRR, Sevis Provaeda, olgeta Provins, olgeta Ona blong Graon, 
olgeta Divelopmen Patna) 
5.4.4 Mekem kost blong olgeta telekomiunikeisen i kam daon (OGCIO, GoV, TRR, olgeta 
Sevis Provaeda, olgeta Divelopmen Patna)
5.4.5 Givim samples 15% blong badjet blong Agrikalja sekta blong ICT long Agrikalja mo 
smat ekstensen (GoV, MALFFB, OGCIO, DARD, olgeta Provins) 

6. Risej mo Divelopmen
SPESIFIK OBJEKTIV
• Kwaliti mo prodaktiv agrikalja produs

OLGETA POLISI DAEREKTIV 
6.1 Protektem olgeta genetik risos mo olgeta materiol

6.1.1 Kolektem mo kipim gud oltaem grup blong evri genetik produs blong agrikalja 
(VARTC, DARD, Intanasonal Risej Institusen, olgeta NGO, olgeta Fama, olgeta Komiuniti, 
olgeta Divelopmen Patna) 
6.1.2 Promotem gudfala eksjens blong olgeta genetik materiol wetem olgeta risej 
institusen mo olgeta narafala stekholda folem “Materal Transfer Agreements” (VARTC, 
DARD, olgeta NGO, olgeta Intanasonal Risej Institusen, olgeta Divelopmen Patna, olgeta 
Fama) 

6.2 Impruvum olgeta genetik risos mo materiol folem nomo olgeta nid blong sekta 
6.2.1 Mekem risej we i gat diman long hem (VARTC, DARD, olgeta Intanasonal Risej 
Institusen, olgeta NGO, olgeta Indastri, olgeta Fama, olgeta Komiuniti, olgeta Divelopmen 
Patna)

6.3 Mekem joen risej folem olgeta intanasonal standed we oli luk save raon 
6.3.1 Yusum olgeta intanasonal standed we oli luk save mo wok tugeta wetem olgeta 
stekholda (VARTC, olgeta Intanasonal Risej Institusen, DEPC, DARD, olgeta NGO, CSO, 
CODEX, olgeta Divelopmen Patna)   
6.3.2 Help blong mekem olgeta risej inisietiv insaed mo aotsaed long kaontri (GoV, 
VARTC, DARD, BV, olgeta NGO, olgeta Fama, olgeta Divelopmen Patna) 
6.3.3 Setemap mo mekem National Scientific Research Advisory Council i kam strong 
(GoV, VARTC, VKS, VMGD, DARD, NGOs, CSO, olgeta Fama, olgeta Divelopmen Patna)

6.4 Givimaot olgeta risej faending long olgeta fama mo olgeta narafala stekholda
6.4.1 Mekem olgeta link i kam strong bitwin risej mo olgeta we oli benefit long hem tru 
long ekstensen sevis (VARTC, DARD, olgeta saksesful Fama, olgeta NGO, olgeta Provins, 
CSO, olgeta Divelopmen Patna) 

6.4.2 Spredemaot olgeta faending blong risej long pablik tru long media mo long olgeta 
printing (VARTC, DARD, Media, olgeta NGO, CSO, olgeta Divelopmen Patna) 

6.5 Protektem olgeta produs mo prodak blong agrikalja long olgeta bebet mo siknes 
6.5.1 Faenemaot mo kipim rikod blong olgeta ekonomik pest mo disis long Vanuatu (BV, 
VARTC, DARD, olgeta NGO, olgeta Fama, olgeta Divelopmen Patna) 
6.5.2 Divelopem olgeta gudfala manejmen plan blong kontrolem olgeta bebet mo siknis 
we oli stap finis (BV, VARTC, DARD, olgeta NGO, olgeta Fama, olgeta Divelopmen Patna) 
6.5.3 Divelopem olgeta gudfala manejmen plan blong kontrolem olgeta niufala atak 
blong olgeta bebet mo siknis (BV, VARTC, DARD, olgeta NGO, olgeta Fama, olgeta 
Divelopmen Patna)  

6.6 Stadi long olgeta graon blong faenemaot olgeta fisikol, kemikol mo baeolojikol propeti blong 
hem 

6.6.1 Promotem wei blong testem mo stadi long graon long evri risej wok (VARTC, olgeta 
Intanasonal Risej Institusen, DARD, FSA, olgeta NGO, olgeta Projek, olgeta Divelopmen 
Patna)
6.6.2 Bildimap save blong mekem testing mo stadi long graon (DARD, VARTC, olgeta 
projek, olgeta Divelopmen patna) 

6.7 Provaedem fanding sapot blong mekem gud olgeta wok blong risej 
6.7.1 Mekem se i gat fand i stap blong mekem olgeta wok blong risej folem olgeta nid 
we i stap long sekta (GoV, VARTC, olgeta Intanasonal Risej Institusen, olgeta Divelomen 
Patna) 

6.8 Inkludim save long saed blong kastom mo tradisen insaed long agrikalja risej 
6.8.1 Rikodem save long saed blong tradisenol agrikalja mo konfemem olgeta risal blong 
oli adoptem (GoV, VARTC, olgeta Intanasonal Risej Institusen, VKS, DARD, olgeta NGO, 
olgeta Fama, CSO, olgeta Divelopmen Patna) 

7. Olgeta Planting Materiol, Tul mo Agrikalja Input
SPECIFIC OBJECTIVE
• Gat gudfala agrikalja sid blong planem, olgeta planting materiol mo input we oli red ii stap mo 
man i save gat akses long hem 

OLGETA POLISI DAEREKTIV
7.1 Setemap olgeta gudfala senta blong olgeta planting materiol mo input long evri provins mo 
long sam long olgeta bigfala aelan 

7.1.1 Promotem establismen blong olgeta institusen mo plant materiol senta (GoV, 
DARD, VARTC, olgeta Provins, olgeta Fama, olgeta Indastri, Praevet Sekta, olgeta 
Divelopmen Patna) 
7.1.2 Setemap tisiu kalja fasiliti long 2 bigfala aelan (GoV, DARD, VARTC, olgeta Provins, 
olgeta Fama, olgeta Indastri, Praevet Sekta, olgeta Divelopmen Patna)

7.1.3 Transferem olgeta agriklja input mo olgeta plant materiol senta blong i save gat 
moa akses long hem (GoV, DARD, VARTC, olgeta Provins, olgeta Fama, olgeta Indastri, 
Praevet Sekta, olgeta Divelopmen Patna)
7.1.4 Promotem olgeta open-pollinated mo off-season sid long olgeta tropikol sid senta 
mo long olgeta lokol sos, we long semtaem oli lukluk blong spredemaot olgeta haebrid 
we oli no mekem test long hem yet (DARD, VARTC, olgeta Provins, olgeta Fama, olgeta 
Indastri, Praevet Sekta, olgeta Divelopmen Patna)  

8. Proteksen blong Envaeronmen mo Fasin blong mekem 
gudfala Faming oltaem
OLEGAT SPESIFIK OBJEKTIV
• Blong gat wan frenli agrikalja envaeronmen
• Blong impruvum mo lukaotem gud agrikalja graon 

OLGETA POLISI DAERETIV
8.1 Nomol envaeronmentol lukluk long olgeta wok blong agrikalja

8.1.1 Aplaem envaeronmentol lukluk olsem olgeta buffer zone mo wildlife corridor long 
evri wok blong agrikalja (DARD, DEPC, Dipatmen blong Lan, olgeta Pna blong graon, 
olgeta Indastri, olgeta Divelopmen Patna)
8.1.2 Lukluk long olgeta komon spisis long evri agrikalja wok (olgeta Ona blong graon, 
olgeta Indastri, DARD) 
8.1.3 Divelopem mo implimentem olgeta gaedlaen blong envaeronmen we i lukluk long 
fasin blong mekem gud olgeta agrikalja wok oltaem (DEPC, DARD, olgeta NGO, olgeta 
Indastri, olgeta Ona blong graon) 

8.2 Inkludim olgeta fasin blong mekem gud faming oltaem olsem agro-foretri mo impruvmen 
teknoloji blong graon long evri wok blong agrikalja 

8.2.1 Protektem mo promotem olgeta sastenebol tradisenol faming praktis (olgeta 
Faming, olgeta Indastri, DARD, olgeta NGO)
8.2.2 Promotem stret ples blong olgeta impruvmen teknoloji blong graon eksampol 
agro-forestri, alley cropping, intercropping, contour farming, composting mo cover crop 
long evri wok blong agrikalja (olgeta fama, olgeta Indastri, DARD, olgeta NGO, CSO)
8.2.3 Praktis sastenebol faming (olgeta fama, olgeta Indastri)
8.2.4. Promotem Gud Agrikalja Prtaktis (GAP) we i lukluk long olgeta gudfala tradisenol 
praktis (DARD, olgeta Fama, olgeta Indastri, olgeta Divelopmen Patna)

8.3 Inkludim oganik prodaksen long evri wok blong agrikalja 
8.3.1 Promotem oganik faming tru long olgeta aweanes, trening mo setifikeisen 
(POETCom, DARD, FSA, olgeta NGO, olgeta Fama, olgeta Indastri, olgeta Intanasonal 
Institusen) 
8.3.2 Praktisim Oganik faming (Fama, olgeta Indastri, DARD, olgeta NGO, POETCom, 
olgeta Divelopmen Patna) 
8.3.3 Maket posisen oganik prodaksen long rijen mo aotsaed long kaontri (POETCom, 
olgeta Indastri, DARD, olgeta Rijenol Institusen, olgeta Divelomen Patna) 

9. Prodaksen mo Akses blong Maket
OLGETA SPESIFIK OBJEKTIV
• Blong gat inaf mo ekstra agrikalja prodaksen
• Blong i gat inkris long inkam mo reveniu beis blong olgeta stekholda

OLGETA POLISI DAEREKTIV
9.1 Inkrisim prodaksen blong agrikalja produs mo prodak tru long komitmen blong olgeta 
stekholda 

9.1.1 Promotem asosiesen blong olgeta fama, indastri mo praevet sekta blong inkrisim 
mo sastenem prodaksen (olgeta Fama, olgeta Indastri, DARD, olgeta NGO, CSO, olgeta 
Divelopmen Patna) 
9.1.2 Provaedem aweanes long wanem oli nidim blong impruvum mo sastenem 
prodaksen (DARD, VARTC, VAC, olgeta NGO, CSO, olgeta RTC, olgeta Divelopmen Patna) 
9.1.3 Provaedem inaf fanding sapot blong impruvum mo sastenem prodaksen (olgeta 
Indastri, olgeta Faming, olgeta Bank, GoV, olgeta Divelopmen Patna) 

9.2 Inkrisim prodaktiviti tru long mekanaesesen mo teknoloji 
9.2.1 Setemap mo promotem anikol paoa (DARD, Laevstok, olgeta Indastri, olgeta 
Fama, Praevet Sekta, olgeta NGO, olgeta Provins, olgeta Divelopmen Patna) 
9.2.2 Setemap olgeta masin mo teknoloji senta long evri provins mo olgeta bigfala aelan 
blong enkarejem yus blong gudfala teknoloji mo stret mentenens prosija (DARD, PWD, 
olgeta Indastri, Praevet Sekta, olgeta NGO, olgeta Provins, olgeta Divelopmen Patna) 
9.2.3 Divelopem mo implimentem impot sabstitusen plan blong olgeta prodak olsem 
raes, pinat, olgeta vejetebol mo olgeta narafala agrikalja produs we oli save groem long 
kaontri. (DARD, olgeta Indastri, olgeta Fama, Praevet Sekta, olgeta NGO, olgeta Provins, 
olgeta Divelopmen Patna) 

9.3 Inkrisim valiu-ading mo prosesing blong olgeta agrikalja produs mo prodak tru long gudfala 
teknoloji 

9.3.1 Valiu-ad agrikalja produs blong inkrisim valiu mo period blong taem blong produs 
(olgeta Indastri, DoI, DARD, olgeta Fama, olgeta Provins, olgeta Divelopmen Patna) 
9.3.2 Promotem yus blong olgeta stret prosesing teknoloji blong inkrisim prodaktiviti, 
we hemi katem daon kost blong eneji yus mo mentenens we i stap gohed (olgeta Fama, 
olgeta Indastri, DoI, DARD, olgeta Provins, olgeta NGO, olgeta Divelopmen Patna) 

9.4 Inkrisim maket blong agrikalja produs mo prodak
9.4.1 Inkrisim maket blong olgeta agrikalja prodak blong inkrisim inkam blong stekholda 
beis long olgeta spesifik maket olsem turisim indastri (olgeta Indastri, DoI, DoET, DCNVB, 
DARD, olgeta Fama, olgeta Provins, olgeta NGO, CSO, olgeta Divelopmen Patna) 
9.4.2  Produsum mo mekem tred long olgeta posibol agrikalja produs mo prodak blong 
inkrisim inkam beis long olgeta rurol komiuniti (olgeta Indastri, DoI, DoET, DCNVB, 
DARD, olgeta Fama, olgeta Provins, olgeta NGO, CSO, olgeta Divelopmen Patna) 
9.4.3 Mekem olgeta agrikalja produs mo prodak i kam mo sakses insaed mo aotsaed 
long kaontri (olgeta Indastri, DoI, DoET, DCNVB, DARD, olgeta Fama, olgeta Provins, 
olgeta NGO, CSO, olgeta Divelopmen Patna)

9.4.4 Mekem wan maket infomeisen sistem blong provaedem infomeisen blong gat 
akses long maket i go long olgeta stekholda (DoET, DoI, BV, DARD, olgeta Fama, olgeta 
Indastri, GoV, olgeta NGO, CSO, olgeta Divelopmen Patna) 
9.4.5 Yusum olgeta sevis blong Vanuatu ovasi tred komisen blong gat janis blong 
aksesem maket ovasi (DoET, DoI, DARD, olgeta Indastri, olgeta Fama, olgeta NGO, CSO) 
9.4.6. Promotem saplae mo valiu jen stadi mo save faenemaot olgeta isiu mo 
involvmen (DARD, DoI, olgeta Divelopmen Patna, olgeta NGO) 

10. Fud Sekiuriti 
SPESIFIK OBJEKTIV
• Blong olgeta stekholda oli mitim gud kakae mo nutrisen sekiuriti nid blong Vanuatu 

OLGETA POLISI DAEREKTIV
10.1 Inkrisim prodaksen we i gat nutrisen insaed long kakae long nasonal level 

10.1.1 Bigfala produs we i gat inaf mo stret nutrisen insaed long kakae blong domestik 
konsapsen (olgeta Fama, olgeta Indastri, DARD, olgeta NGO, CSO, olgeta Provins, olgeta 
Divelopmen Patna) 
10.1.2 Mekem se olgeta planting materiol blong olgeta krop blong kakae we i hae long 
nutrisen i stap oltaem (DARD, VARTC, olgeta NGO, olgeta Fama, olgeta Provins, CSO, 
olgeta Divelopmen Patna) 
10.1.3 Provaedem fanding blong sapotem olgeta polisi, plan mo wok blong sekiuriti 
long sad blong kakae (GoV, DARD, Helt, olgeta Divelopmen Patna)  

10.2 Impruvum akses long mo avelebiliti blong kakae we i gat inaf, sef mo nutrisen long hem 
10.2.1 Mekem olgeta wok i isi long ditribusen blong olgeta tradisenol kakae we oli inaf, 
sef mo gat nutrisen long hem (CSO, olgeta NGO, DARD, Helt, VARTC, olgeta Provins, 
olgeta Divelopmen Patna) 
10.2.2 Mekem praes blong olgeta prodak we oli gat inaf nutrisen long hem i go daon 
(olgeta Indastri, olgeta Fama, DARD, DoI, olgeta Provins, olgeta Divelopmen Patna)  

10.3 Enkarejem olgeta pipol blong yusum balans daet we i gat inaf nutrisen long hem
10.3.1 Mekem i isi blong blong olgeta pipol oli yusum balans daet we i gat nutrisen long 
hem tru long fasin blong mekem aweanes mo distribusen (DARD, Helt, olgeta Provins, 
olgeta NGO, CSO, olgeta Divelopmen Patna) 
10.3.2 Enkarejem olgeta pipol blong kakae olgeta lokol kakae mo no kakae olgeta kakae 
we oli impotem (Helt, DARD, DoET, DCIR, BV, Food Centre, Media, olgeta NGO, CSO, 
olgeta Divelopmen Patna)
10.3.3. Divelopem olgeta stret wei blong mekem man i kakae moa olgeta lokol kakae 

10.4 Mekem sastenebiliti blong saplae blong kakae i kam bigwan long nasonal level 
10.4.1 Promotem tradisenol mo moden presevesen save mo teknoloji blong sastenem 
nid blong kakae oltaem (Helt, DARD, Food Centre, Media, olgeta NGO, CSO, olgeta 
Divelopmen Patna)  

10.4.2 Provaedem aweanes long impotens blong sastenem saplae blong kakae (Helt, 
DARD, Food Centre, Edukeisen, olgeta NGO, CSO, olgeta Fama, olgeta Provins, olgeta 
Divelopmen Patna) 
10.4.3 Praktisim wota irigeisen blong impruvum prodaktiviti blong olgeta sistem blong 
faming (DARD, olgeta Fama, olgeta Indastri, olgeta NGO, olgeta Divelopmen Patna)

11. Emploemen
SPESIFIK OBJEKTIV
• Agrikalja sekta hemi stap olsem 

OLGETA POLISI DAEREKTIV
11.1 Setemap olgeta komesel fam

11.1. Putumaot enaf lan blong  olgeta komesel faming opesreisen (olgeta Ona blong 
Graon, DARD, olgeta Provins, Dipatmen blong Lan.)
11.1.2 fasilitaetem joen venja agriman wetem olgeta lanon mo investa (olgeta ona 
blong Graon, DARD, VIPA, olgeta Provins, Dipatmen blong Lan.) 
11.1.3 Promotem mo givim komeselaeseisen sapot long olgeta smol mo medieum fama  
(DARD, DCNVB, olgeta NGO, CSO)
11.1.4. Promotem faming blong kakae long olgeta lokol maket mo (DARD, DoI, olgeta 
NGO, olgeta Indastri)
11.1.5 pormotem faming blong olgeta hae valiu kakae we hemi stap long deman from 
turisim indastri we hemi stap kam antap (olgeta Fama, olgeta Indastri, DARD, Turisim, 
Tred, Hotel and Risot Asosiesen)

11.2 Setemap prosesing, valiu adding mo maketing entapraes 
11.2.1 Setemap prosesing mo valiu ading entapraes (olgeta Indastri, olgeta Fama, DoI, 
DCNVB, DARD, olgeta Provins, olgeta Divelopmen Patna)
11.2.2 Setemap olgeta maketing entapraes mo egen (olgeta Indastri, olgeta Fama, DoI, 
DCNVB, DARD, olgeta Provins, olgeta Divelopmen Patna)

11.3 Ap-skil agrikalja woka 
11.3.1 Promotem leiba skim e.g. RSE blong save mekem se i gat skil trasnfea, inkam 
generesen (Dipatmen blong Leba, olgeta Provins, olgeta Fama)
11.3.2 Promotem mo givhan moa long olgeta fama eksjens program (DARD, NGOs, 
olgeta Fama, olgeta Divelopmen Patna)
11.3.2. Promotem self-enploimen tru long faming skim mo olgeta agri-bisnis (DARD, 
Labour Dept, olgeta Provins, olgeta Fama)  



Vanuatu Agrikalja Sekta Polisi Samari 2015 – 2030   15 

12. Klaemet variabiliti, klaemet jens mo disasta risk ridaksen 
SPESIFIK OBJEKTIV
• Disasta mo klaement resilent agrikalja 

OLGETA POLISI DAEREKTIV
12.1 Meinstrim klaemet variabiliti, klaemet jens mo disasta risk ridaksen we hemi yusum olgeta 
adapteisen mo mitikesen fasin long evri agrikalja inisiatif mo developmen

12.1.1 Evri stekholda oli lukluk long klaemet variabiliti, klaemet risk ridaksen long evri 
agrikalja developmen inisiatv (olgeta Fama, olgeta Indastri, NAB, VMGD, NDMO, DARD, 
NGOs, CSO, olgeta Divelopmen Patna, Intanasonal Institusen, olgeta GoV Ministri)
12.1.2 Lukluk long klaemet variabiliti, klaemet jens mo disata risk ridaksen long evri fasin 
blong faming (olgeta Fama, DARD, VARTC, NGOs, CSO, Divelopmen Patna, Intanasonal 
Institusen)
12.1.3 Bilidim risk ridaksen kapasiti blong olgeta faming komuniti tru long trening mo 
aweanes blong save adapt mo mitigetem olgeta efek blong klaemet variabiliti, klaemet 
jens mo olgeta natural disasta (DARD, VMGD, NDMO, NGOs, CSO, Divelopmen Patna, 
Intanasonal Institusen)
12.1.4 Provaedem stret funding blong olgeta aktiviti blong adresem klaemet variabiliti, 
klaemet jens mo disasta risk ridaksen (GoV, NGOs, CSO, Divelopmen Patna, Intanasonal 
Institusen)
12.1.5 Promotem olgeta adaptiv strateji long evri agikalja developmen inisiativ (olgeta 
Fama,olgeta Indastri, VMGD, NDMO, DARD, NGOs, CSO, Divelopmen Patna, Intanasonal 
Institusen, olgeta GoV Ministri)
12.1.6 Promotem olgeta adaptiv strateji long evri fasin blong faming (olgeta Fama, 
DARD, VARTC, NGOs, CSO, Divelopmen Patna, Intanasonal Institusen)
12.1.7 Promotem olgeta mitigeisen strateji long evri developmen inisiativ (olgeta Fama, 
olgeta Indastri, VMGD, NDMO, DARD, NGOs, CSO, Divelopmen Patna, Intanasonal 
Institusen, olgeta GoV Ministri)
12.1.8 Promotem olgeta mitigeisen strateji long evri fasin blong faming (Farmers, DARD, 
VARTC, NGOs, CSO, Development Partners, International Institutions)
12.1.9 Divelopem olgeta kolaboratif netwok wetem olgeta nasonal mo intenasonal 
ajensi blong adresem klaemet jens, klaemet variabiliti mo disasta risk (evri stekholda)
12.1.10 Divelopem olgeta kolaboratif netwok wetem olgeta nasonal mo intenasonal 
agejensi we hemi lukluk long olgeta REDD+ inisiativ mo implementem olgeta REDD+ 
aktiviti mo projek (evri stekholda)
12.1.11 Mekem i kam strong moa olgeta tradisenal mo self relaen agrikalja sistem tru 
develpmen mo implementesen blong blong olgeta program wetem olgeta pat we oli 
givhan long grow blong tradisenal klamet resilen stpol krop olsem swet poteto, taro, 
banana, yam, kasava mo olgeta tri mo anemol (evri Stekholda) 
12.1.12 Prioratisem micro mo meso skel (brod) lan yus planning blong katem daon 
graon mo wota degretesen blong katem daon olgeta los we hemi relet long klaemet mo 
wiknes mo masimaesem lokol prodaksen

12.1.13 Fasilitetem mo mekem resej blong developem olgeta stress toleren krop varaeti, 
introdusem olgeta niu krop mo manejem olgeta pest blong klaemet jens adaptesen 
(GoV, VARTC, ol intanasonal bodi) 
12.1.14 Testem olgeta noval komuniti ekstensen model we hemi save improvum 
klaemet adaptesen adopsen mo long sem taem desentrolising teknologi development 
mo mekem sua se i gat sevis delivari we hemi kam long olgeta non gavman mo sivil 
sosaeti stekholda (GoV, Sivil Sosaeti) 
12.1.15 Desaenem mo mentenem wan klaemet risk inform disisen sapot sistem we 
hemi yusum geografi infomasen sistem (GIS) blong impruvum planning mo desaen 
blong agrikalja adaptesen investmen projek (GoV, VMGD, ol intanasonal bodi)
12.1.16 Daerek diversifikesen wok we hemi go blong katem daon relaens long olgeta 
klaemet-sensitiv fasin blong faming mo krops we oli stap long olgeta hae risk eria mo 
towads olgeta fas yelding hae valiu crops blong mekem se olgeta fama oli gat moa aset 
blong adaptesen(Gov, Praevet Sekta, Sivil Sosaeti, ol intanasonal bodi) 
12.1.17 Monita, evaluaetem mo ripot long klaemet jens, klaemet variabiliti mo disasta 
risk ridaksen agrikalja isu inisiatif mo olgeta aotkam we hemi stap long Nasonal Klaemet 
Jens & Disasta Risk Ridaksen Polis mo Nasonal Sastenebol Developmen Plan (evri 
Stekholda)

13. Jenda mo Olgeta Grup we oli Nidim Help

SPESIFIK OBJEKTIV
• Blong i gat ikwol opotuniti long agrikalja divelopmen

OLGETA POLISI DAEREKTIV
13.1 Nomol jenda mo sapotem olgeta woman, yut mo olgeta grup we oli nidim help long 
evri inisietiv blong agrikalja 

13.1.1 Enkarejem mo ivolvem patisipesen blong olgeta woman, yut mo olgeta grup 
we oli nidim help long evri praktis blong agriklaja (DWA, olgeta NGOs, DARD, CSO, 
olgeta Provins, olgeta Divelopmen Patna)
13.1.2 Luk save kontribusen blong olgeta woman, yut mo olgeta grup we oli nidim 
help divelopmen inisietiv, eksampol ekonomik empaoamen, (DWA, olgeta NGO, 
DARD, CSO, olgeta Provins, olgeta Divelopmen Patna)
13.1.3 Provaedem ikwol opotuniti long wokfos blong agrikalja (DWA, olgeta NGO, 
DARD, CSO, olgeta Provins, olgeta Divelopmen Patna)
13.1.4 Givim inaf fanding long olgeta aktiviti blong agrikalja we olgeta woman, yut 
mo olgeta grup we oli nidim help oli mekem (DWA, olgeta NGO, DARD, CSO, olgeta 
Provins, olgeta Divelopmen Patna)

